
 веру  ў  няспыннасць жыцця,  у тое,  што ніякія  фюрэры  
і  “бацькі народаў”,  пры  ўсёй  іхняй харызматычнасці, хі- 
трасці  і  подласці  не змогуць павярнуць гісторыю назад. 

Пакалечыць, затрымаць яе разьвіццё – могуць;   абдурыць  і па- 
дначаліць сабе даверлівых людзей  –  могуць;   але  вярнуць ча-  
лавецтва ў каменны век, адвучыць яго ад дасягненняў прагрэсу, 
выдраць з мільёнаў душ зялёныя парасткі справядлівасці  і даб- 
рыні не ўдасца і ім,  бязлітасным і помслівым,  нахабным і сама- 
ўпэўненым.  
     Вядома ж,  хочацца,  каб светлы заўтрашні дзень, пара праў- 
ды  і  спагаднасці надышлі ўжо пры нас і ў нашым родным кутку, 
але так,  на жаль,  бывае не заўсёды.  Галоўнае,  каб такое аба- 
вязкова настала  (няхай і не пры нас,  а пры нашых дзецях і ўну- 
ках),  але каб непазбежна адбылося,  сцвердзілася, запанавала 
па Божай і людской волі.  
     Я  веру,  што наша Бацькаўшчына ўжо ў гэтым стагодздзі ста- 
не  сапраўды  вольнай  і  шчаслівай,  што  палітыкі-авантурысты  
так  і  не далучаць яе ні да блізкіх,  ні да далёкіх імпэрый, што не- 
ўзабаве мы не будзем разгублена  і спалохана азірацца ні на ха- 
мавітых братоў-суседзяў,  ні  на  самазадаволеных заморскіх да- 
радцаў-дабрадзеяў, нарэшце пераканаемся  і  ў майстэрскасці нашых рук,  і ў яснасці нашага розуму, 
і ў моцы нашай нацыянальнай еднасці. 
      І  я,  далібог,  не буду крыўдаваць на нашчадкаў, калі некаторыя нашы сённяшнія надзеі і турботы 
пададуцца ім наіўнымі і нават смешнымі.  Хай сабе!  Хай толькі ў іх высокіх кабінэтах стольнага Менс- 
ку сядзяць не малапісьменныя местачковыя выскачкі, а дасведчаныя выпускнікі лепшых універсітэтаў 
свету  з  веданнем некалькіх замежных моваў,  элегантныя  і  добразычлівыя! 
     Хай у іх з экранаў тэлевізараў гучаць не прымітыўныя ідэалягічныя даносы і пошлыя бяздарныя 

                                                  апярэдадні  17-й  гадавіны  абвяшчэння Незалежнасці Беларусі 
                                                  атрымаў  віншавальную паштоўку  ад  Аб’яднаных дэмакратыч- 
                                                  ных сіл Магілёўшчыны. І гэтыя сціплыя радкі вялікай святочнай 
                                                                                        хваляй ускалыхнулі маё сэрца. І падума- 
                                                                                        лася:  вось сапраўднае свята  -- без пры- 
                                                                                        мусу  і  “абязалаўкі”, без фанфараў і пус- 
                                                                                        тазвонства. Свята для сэрца і розуму. Бо 
                                                                                        незалежнасць  -- гэта перш за ўсё свабо- 
                                                                                        да.  І адказнасць за тое, што робішь. 
                                                                                               Народ наш у свой час, пасля абвяш-  
                                                                                        чэння  Беларускай  Народнай Рэспублікі, 
                                                                                        не  зведаў,   на жаль,  незалежнай  дзяр-  
                                                                                        жаўнасці. Прыбалтыйскія суседзі прайш- 
                                                                                        лі праз самастойнасць -- таму сёння яны  
                                                                                        ў складзе аб’яднанай Еўропы.  А мы - вя- 
                                                                                        дома дзе.  Але  і  ў нас былі чатыры гады  
                                                                                        на пачатку 90-х, --  і было адчуванне сва-  
                                                                                        боды, якое нікуды не дзелася. Яно з намі   
                                                                                        і сёння... 
                                                                                             Можа, і добра, што давялося нам зай- 
                                                                                        сці   ў   гістарычны тупічок.   Гэта  спрыяе 
                                                                                        жвавасці думак  і  дзеянняў.  Мы  помнім, 
                                                                                        што   паміж  святамі  звычайна  бываюць 
будні. А значыць, будзем працаваць  --  дзеля будучыні. Гэта цяжкая праца, але вельмі неаб- 
ходная -- нам і нашым нашчадкам.  І ў тым зорным коле на сцягу аб’яднанай Еўропы абавяз- 
вязкова зазіхаціць зорка Беларусі.  Як хутка -- залежыць ад нас. 
                                                                                                                               Мікола ЯЦКОЎ.   

 анэкдоты,  а  глыбокія аналітычныя развагі  і  міла-
гучныя родныя песні!   Хай  матчынай  мове  будзе 
ўтульна і хораша і ў залі пасяджэнняў парламенту, 
і  ў  навуковых лабараторыях,  і  ў дзіцячых садках, 
і  на эстрадных падмостках,  і ў міжнародных цягні-
ках!  
     Хай сівагаловыя вэтэраны, самаахвярна аддаў-
шы Радзіме і ўсе свае гады,  і ўсе свае сілы, не ба-
яцца больш, што аднойчы бессаромныя валадары 
–дэмагогі забяруць  у  іх сумленна заробленыя іль-
готы  і  паздзіраюць  з вуліц шыльды з імёнамі іхніх 
легендарных герояў-пабрацімаў!..  
     Я шчыра веру,  што гэта магчыма.  І  не ў такой 
ужо далёкай перспектыве. Толькі трэба навучыцца 
ўсім жорстка патрабаваць і з саміх сябе,   і са сваіх 
лідэраў   штодзённага  служэння  высокім  ідэалам 
праўды  і  справядлівасці,   не  дапускаць  двайной  
маралі  (мне – можна,   а  іншым  –  ні  ў якім разе), 
быць  гатовымі  трываць  нястачы  дзеля агульных 
інтарэсаў,  не паўтараць трагічных памылак  і  пра- 
цаваць, працаваць, працаваць, перамагаючы ў са- 
бе страх перад тупой сілай ці то ўлады,  ці то лёсу, 
і радзей паўтараць сакральнае беларускае: “Толь-
кі б не было вайны”.  
     Вайна  павінна быць,  бяскроўная  і  бескампра-
місная – у душах, у дачыненьнях са злом (хіба яно 
зьнікла,  хіба  яно  і  цяпер не лаўчыцца ўлезці  і  ў 
нашы хаты,  і  ў нашы думкі,  і нават у казані свята-
роў?),   у  адстойванні  сваёй годнасці   і  права  на 
роўнасць  паміж  усімі паселенымі Богам  на  зямлі 
народамі...  
     А  яшчэ  я  веру, што ў нас будзе лаўрэат Нобе-
леўскай прэміі па паэзіі.   І  вельмі хачу, каб ім стаў 

чараўнік беларускага слова,  бліскучы  і невычэрп- 
ны Рыгор Барадулін.  Ён  заслужыў  такой высокай 
адзнакі, як бясспрэчна заслугоўваў яе і незабыўны 
Васіль Быкаў.  Ну  а  калі  Нобелеўскім  лаўрэатам 
стане Ўладзімер Някляеў ці Алесь Разанаў,  ці Вік- 
тар  Жыбуль   –   радасць   мая   будзе  ніколькі  не 
менш узнёслай  і  шчырай.  Толькі  дажыць  бы  да 
гэткага свята,  хоць адным вокам зірнуць на сонеч- 
ны золак роднай маёй зямелькі!  
     Я нядаўна бачыў іх зблізку  – заўтрашні і ўчара-
шні дзень Беларусі.   Было  гэта  на традыцыйным 
“Чарнобыльскім шляху”, калі па вуліцы годна і шы- 
рокаплынна мкнула шэсце ўсмешлівых,  прыгожых 
дзяўчат і хлопцаў,  а з-за вуголляў за імі па-воўча-
му  цікавілі  натрэніраваныя амбалы  ў  чорнай уні- 
форме.  Маніфэстанты не хавалі сваіх светлых ма- 
ладых твараў,  а тыя, чорнапрывідныя, наглуха за-
сланялі  іх  куленепрабівальнымі шлемамі.  І  заўт-
рашні  дзень Бацькаўшчыны мне бачыўся,  вядома 
ж,  яснавокім і светлым,  а чорныя груганы з дубін-
камі  у руках наплывалі жахлівым сном з прызабы-
тага ўжо,  сямідзесяцігадовай даўнасці,  мінулага.  
     І  я веру, што будучыня наша – вось яна, побач, 
не  чорная  і  бязмоўная,  а  жаўрукова  вясновая  і 
звонкагалосая,  светлая  і  лагодная, як цёплая ве- 
чарына  і  спакойнае, чыстае неба над галавой...  
     Вось у такую Беларусь я веру.  Дзеля  і ў імя та- 
кой Беларусі жыву.  
                                                  Генадзь Бураўкін, 
                                              паэт і грамадскі дзеяч,  

                          былы прадстаўнік Беларусі ў ААН. 
 
                                      (паводле svaboda.org 2/06/2007) 

 

 
     Старшыня  нашага  Брылеўскага  сельсавета  Ўладзімір Ільіч 
Мажораў  нядаўна  быў  на  курсах  павышэння кваліфікацыі для 
старшынь сельсаветаў  у  Мінску  ў  Акадэміі кіравання пры Прэ-
зідэнце РБ.   І  расказаў  там  пра  тое,   што ў Брылях выдаецца 
свая вясковая газета.   І  нават атрымаў за такую ініцыятыву вы- 
сокую  адзнаку ад выкладчыка.   А  сакурснікі  ўважліва  слухалі. 
І адзін з іх, старшыня Мікалаеўскага сельсавета Светлагорскага 
раёна  Гомельскай  вобласці  Вячаслаў Дзікун,  вырашыў распа- 
чаць тое ж самае і ў сябе.  І ў тым сельсавеце пачала выходзіць 
газета “Вести региона”. Інфармацыю для яе збіраюць сакратар і 
ўчастковы міліцыянер.  Потым  сакратар  набірае матэрыялы на 
камп’ютэры, а старшыня сельсавета робіць фотаздымкі і прачы- 
твае газету перад тым, як яна патрапіць да чытачоў.  Бо, па сло- 
вах В.Дзікуна,  “людзі  лепш успрымаюць інфармацыю, пададзе-
ную жыва,  з фотаілюстрацыямі,  якая робіцца на аснове прак- 
тычных назіранняў  і  распавядае пра паўсядзённае жыццё зра- 
зумелай мовай”. 
     Газета  выходзіць  толькі  ў  адным экзэмпляры раз на месяц, 
таму для азнаямлення яе правозяць па вёсках сельсавета. Пас-
ля  гэтага  газета вяртаецца  ў  памяшканне  сельсавета,  дзе яе 
змяшчаюць на інфармацыйным стэндзе. 
    “Выпуск кожнага нумара чакаюць. Людзі сталі больш актыў- 
на  ўдзельнічаць  у  жыцці вёскі.  А  пагроза  публічнасці  нават 
стрымлівае людзей ад асацыяльных учынкаў”, --  кажа старшы- 
ня Мікалаеўскага сельсавета. 
     Вось  так  наша  брылеўская ініцыятыва  пачынае хвалямі ра- 
зыходзіцца  па  Беларусі. У. І. Мажораў 

днойчы,  у  далёкім 1999 годзе, Уладзімір  Пуцін, 
 які ў той час быў прэм’ер-міністрам Расіі, сказаў  
 наступнае: “Мы будем преследовать террорис- 
 тов всюду.  Вы уж меня извините,  если в туа-  
 лете поймаем,  то и в сортире их замочим,  в 
 конце концов. Всё, вопрос закрыт окончатель- 
 но”.  
    Менавіта гэ- 

тыя легендарныя словы ўсплылі ў 
памяці, калі 11 жніўня на падворку 
па  вуліцы  Юбілейнай жыхары да- 
моў №№ 6  і  8 замест грамадскай 
прыбіральні убачылі вось гэту жу- 
дасную выяву. Падумалася: можа, 
насамрэч  які - небудзь  тэрарыст, 
ехаўшы да Бен-Ладэна  праз Бры- 
лі, забег сюды па малой ці вялікай 
патрэбе і яго “замачылі” крылатай 
ракетай?..   Але хутка высветліла-
ся,  што  прыбіральню  разбурыла 
не ракета,  а  брыгада нашага “Ка- 
мунгаса”. Бо вырашана замест той 
халупкі,  у якую  даводзілася захо- 
дзіць з рызыкай для жыцця,  пабу- 
даваць нешта новае.  Рэч  вельмі 
неабходная,  і  трэба  хутка распа- 
чынаць будоўлю. Бо жыхары двух 
двухпавярховак   зараз  у  глыбокім  задуменні: 
што рабіць?  Ці ісці праз дарогу да суседзяў, ці 
асвойваць брылеўскае наваколле,  ці наогул ні- 
нічога  не есці - каб ніякіх адходаў не было... 
     Вяртаючыся  да  пуцінскага  выказвання,  не  
магу  не  працытаваць  навуковае даследванне 
гэтых слоў, якое адразу ж з’явілася ў Інтэрнэце:   
     “Фразеологизм « мочить в сортире » состоит из 

двух элементов арготической лексики  (мочить арг. 

— убивать  кем - либо,  расправляться  с  кем-либо; 

сортир  груб. - прост. —  уборная,  отхожее  место, 

туалет). Арготизм мочить берет свои корни из арго 

преступного мира, однако, по сравнению с другими 

лексемами семантического  поля  мочить  (мокруха — убийство;  мочилово — драка с убийством;  мочила — 

наемный убийца),  он,  выйдя  за  рамки узкого применения преступниками,  стал повседневно использоваться 

как единица общего арго.  Если же говорить о происхождении слова сортир,  то эта лексема появляется в кон- 

це XVIII — начале XIX веков,  когда  в  светских кругах  в  моде был французский язык.  Общеизвестно, что в 

щекотливой ситуации дворяне переходили на французский язык и прямо не употребляли «я пошёл в туалет», 

а говорили «je dois sortir» (мне надо выйти).  Соответственно от глагола sortir вышел своего рода эвфемизм со 

скрытым значением «туалет».  Теперь же это просторечное слово стало грубее,  однако при этом не перестает 

использоваться  большинством  в  повседневной  жизни.   Если  прежде  выражение  « мочить в сортире »  не 

представляло собой устойчивого словосочетания,  то сейчас это авторское высказывание стало всеми употреб- 

ляться как некая идиома со значением «внезапно застигать и беспощадно расправляться с кем-либо где бы 
то ни было». 
     Вось што такое навука! 


